Om terningens fordobling, med vidare.





Ein annan ting dei krangla mykje om i Aten i gamle dagar, var om det var mogleg å konstruera ein terning som var dobbelt så stor som ein annan terning, målt i volum.


 


Det er vel ikkje mogleg, av di tredje rota av 2 er eit transcendent tal, det vil seia eit tal som har uendeleg mange desimalar, som altså aldri går opp, eller kan uttrykkjast som ein brøk. 


Men med min metode kan me koma svært nær, faktisk er feilen berre ein på 1 012 038. Altså mindre enn 1 på ein million. For alle praktiske føremål er dette med andre ord rikeleg godt nok.





Tilhøvet mellom lengda på sidene i desse to terningane er som 1,25992105 til 1. 1,25992105 er lik tredje rota av 2. 


Dette forholdstalet er temmeleg likt kvotienten mellom 635 og 504, som er 1,259920635. Skilnaden er lik 1 på 3 035 371. Altså 1 på litt over tre millionar. 





Når me multipliserer dette med kvarandre tre gonger, vert skilnaden tre gonger større, men framleis altså mindre enn ein på 1 million. Eller som 40 meter i høve til omkrinsen på planeten vår. Det er til å leva med.





Du legg inn ei linje i kanskje 45 graders vinkel frå A på den linja som skal forlengjast, og som me kallar AB, A er punktet lengst til venstre, og B er punktet lengst til høgre på den første terningen, den som skal doblast. Forleng denne 30 prosent, så har me plass til det komande punktet, C, òg.  Så set du av to merke på til dømes 5,04 cm og 6,35 cm  - på denne 30 graders linja. Det er 504 og 635 gonga med 0,01. Og legg ei linje frå 5,04 cm-merket og opp til slutten på linja som markerer sidelinja på den minste terningen, altså til punkt B. 


Til sist legg du ei linje frå 6,35 cm-merket, parallell med den første, opp mot forlenginga av sidelinja for den første terningen. Der finn du no punkt C i skjeringspunktet. Då har du lengda av sidelina i den store terningen,  som altså vert lik AC. Terningen vert altså  i alle fall litt i overkant av  99,9998 prosent større enn den første terningen. Og det er nært nok for absolutt alle praktiske føremål.


  


Sjå teikningen for korleis dette enkelt vert gjort i praksis. Problemet består eigentleg berre i å finna dei to tala, 635 og 50
